
Azərbaycan Respublikasının Prezidenti İlham Əliyev dekabrın 11-də BP qrupunun baş

icraçı direktoru Robert Dadlini qəbul edib.

Dövlət başçısı gələn il vəzifəsini tərk etməyi ilə bağlı açıqlama verən Robert Dadlinə

Azərbaycanda biznesin inkişafına verdiyi töhfəyə görə minnətdarlığını bildirib.  

Qəbula görə ölkəmizin Prezidentinə minnətdarlıq edən Robert Dadli BP-də 40 illik fəa-

liyyətindən, 10 ilə yaxın baş icraçı direktor olmasından və estafeti Bernard Luniyə təhvil

verməsindən məmnun olduğunu vurğulayıb. 

* * *

Prezident İlham Əliyev həmin gün Koreya Respublikasının Statistika Komitəsinin sədri

Kanq Şin-Uokun başçılıq etdiyi nümayəndə heyətini qəbul edib.

Koreya Respublikasının Statistika Komitəsinin sədri Koreya Prezidenti Mun Ce-inin sa-

lamlarını dövlətimizin başçısına çatdırıb.

Görüşdə Azərbaycan Respublikası ilə Koreya Respublikası arasında əlaqələrin uğurla

inkişaf etdiyi, müxtəlif səviyyəli səfərlərin ikitərəfli münasibətlərin inkişafına töhfə verdiyi

qeyd olunub. 

Rəsmi xronika

    Türkiyənin Ərzurum Universitetində ümummilli lider Heydər
Əliyevin xatirəsinə
həsr olunmuş tədbir
keçirilib.
    Əvvəlcə ulu öndər
Heydər Əliyevin əziz
xatirəsi bir dəqiqəlik
sükutla yad edilib. 

Tədbirdə çıxış edən
universitetin profes-
sorları Sedat Adı -
gözəl və Kərəm

 Qarabulud ,
dosent Savaş
Ə y i l m ə z
ümummi l l i
 l i d e r i n
 x i l a ska r l ıq
missiyasından,
dahi şəxsiyyə-
tin yarım əsrə
yaxın dövrü
əhatə edən si-

yasi fəaliyyətinin ayrı-ayrı istiqamətlərindən bəhs ediblər. Qeyd
olunub ki, ulu öndər Heydər Əliyev məram və məqsədlərini
həyata keçirmək üçün həmişə xalqın dəstəyinə inanıb.  Dahi
rəhbərin siyasi xətti Azərbaycanı tərəqqiyə qovuşdurub, əhalinin
sosial rifah halının yüksəldilməsinə səbəb olub. 
    Azərbaycan Respublikasının Qarsdakı Baş konsulu Nuru
Quliyev tədbirdə çıxış edərək bildirib ki, bu gün Azərbaycan
Respublikası ulu öndərin müəyyənləşdirdiyi yolla gedərək
daha da inkişaf edir, beynəlxalq aləmdə öz nüfuzunu artırır.
Azərbaycan-Türkiyə münasibətlərinin inkişafında ulu öndərin
xidmətlərindən danışan Baş konsul deyib ki, bu gün iki qardaş
ölkə arasında sarsılmaz dostluq və tərəfdaşlıq münasibətləri
mövcuddur. 
    Sonra ümummilli liderin zəngin, mənalı həyat və fəaliyyətini
əks etdirən film nümayiş olunub, ulu öndərə həsr olunmuş
şeirlər bədii qiraət edilib.

“Şərq qapısı”

Ulu öndərimizin əziz xatirəsi Ərzurumda
ehtiramla yad edilib

    Dekabrın 11-də Macarıstanın ölkəmizdəki fövqəladə
və səlahiyyətli səfiri Viktor Szederkenyi Naxçıvan Muxtar
Respublikasına səfərə gəlib.
    Qonaq əvvəlcə ulu öndər Heydər Əliyevin Naxçıvan
şəhərinin baş meydanında əzəmətlə ucalan abidəsini
ziyarət edib, Heydər Əliyev Muzeyində ümummilli liderin
həyat və çoxşaxəli dövlətçilik fəaliyyətini əks etdirən
eksponatlara baxıb.
    Macarıstanın Azərbaycandakı səfiri Viktor Szederkenyi
Naxçıvan Muxtar Respublikasına rəsmi səfəri çərçivəsində
Naxçıvan Dövlət Universitetində olub. Universitetin
rektoru, dosent Elbrus İsayev Azərbaycan-Macarıstan
münasibətlərinin bütün sahələrdə, o cümlədən  elm və
təhsildə uğurla inkişaf etdiyini bildirib. Qeyd olunub ki,
universitetin beynəlxalq əməkdaşlığının inkişafı nəticəsində
bu ali təhsil ocağında 10 ölkədən 800-ə yaxın tələbə
təhsil alır. Rəhbərlik etdiyi ali məktəblə Macarıstan uni-
versitetləri arasında əməkdaşlıq imkanlarından danışan
rektor vurğulayıb ki, hazırda Naxçıvan Dövlət Universite -
tinin bir tələbəsi Macarıstanın Budapeşt şəhərində fəaliyyət
göstərən Beynəlxalq Biznes Məktəbində ali təhsilini
davam etdirir. 
    Səfir Erasmus+ layihəsinə əsasən Naxçıvan və Maca-
rıstan  universitetləri arasında qarşılıqlı əlaqə,  Macarıstanda
olan təqaüd proqramları haqqında danışıb. Diplomat

bildirib ki, tələbələr bakalavr və magistr üzrə
Kənd təsərrüfatı və su menecmenti, Təbiət
elmləri və davamlı inkişaf, Səhiyyə elmləri,
Turizm, Mühəndislik, İnformasiya texnologi-
yaları, İqtisadiyyat, Biznes və menecment ix-
tisasları üzrə, istənilən ixtisası seçməklə isə
doktorantura səviyyəsində təhsillərini Macarıstan
ali məktəblərində davam etdirə bilərlər. 

Görüşdə təhsil sahəsində əməkdaşlıq mə-
sələləri müzakirə edilib, tələbələrin sualları ca-
vablandırılıb.

Səfir “Naxçıvanqala” Tarix-Memarlıq Mu-
zey Kompleksində, Naxçıvan Biznes Mərkə-
zində, “Naxçıvan” Universitetində də olub,
muxtar respublikanın zəngin turizm və istehsal

potensialı onda böyük maraq doğurub.  
“Şərq qapısı” qəzetinə müsahibəsində səfir qeyd edib

ki, Azərbaycanla Macarıstan ara-
sında bir çox sahələrdə əməkdaşlıq
əlaqələri mövcuddur. İqtisadiyyat,
turizm, təhsil və mədəniyyət sa-
hələrindəki əməkdaşlığımız uğurla
inkişaf edir. Naxçıvan Biznes Mər-
kəzində olarkən muxtar respubli-
kada istehsal olunan məhsulların
geniş ixrac potensialı haqqında
ətraflı məlumat aldım. Gələcəkdə
macarıstanlı iş adamlarının Nax-

çıvana gəlməsi və işgüzar əlaqələrin qurulması üçün səy-
lərimizi əsirgəməyəcəyik. 
    Diplomat deyib: “Naxçıvanda bir sıra maraqlı görüşlər
keçirdik, gələcəkdə hansı sahələrdə əməkdaşlıq edə bi-
ləcəyimiz barədə müzakirələr apardıq. Mən buradakı
ali təhsil müəssisələrində yaradılan yüksək səviyyəli
şəraitlə də tanış oldum. Macarıstanda 2000-dən çox
azərbaycanlı tələbə təhsil alır. Düşünürəm ki, Naxçı-
vandakı ali təhsil müəssisələri ilə Macarıstandakı uni-
versitetlər arasında  gələcəkdə uğurlu tərəfdaşlıq əlaqələri
qurula bilər”.

Tural AĞAYEV

Macarıstanın ölkəmizdəki səfiri Viktor Szederkenyi muxtar 
respublikanın istehsal, təhsil və mədəniyyət müəssisələrində olub

    Dekabrın 11-də Naxçıvan Muxtar Respublikası Ali Məclisinin Sədri Vasif Talıbov

Macarıstanın ölkəmizdəki fövqəladə və səlahiyyətli səfiri Viktor Szederkenyini qəbul edib.

    Ali Məclisin Sədri qonağı salamlayıb və onu Naxçıvanda görməkdən məmnunluğunu

bildirib. Muxtar respublikada iqtisadiyyatın müxtəlif sahələrinin inkişaf etdiyini bildirən

Ali Məclisin Sədri Azərbaycanın Naxçıvan Muxtar Respublikası ilə Macarıstan Respublikası

arasında iqtisadi, təhsil və turizm sahələrində qarşılıqlı əlaqələrin inkişafı üçün imkanların

olduğunu diqqətə çatdırıb. Səfir Viktor Szederkenyinin səfərinin bu baxımdan səmərəli

olacağına əminliyini ifadə edib. 

    Səmimi qəbula görə minnətdarlıq edən səfir Viktor Szederkenyi Naxçıvan Muxtar Res-

publikası ilə əlaqələrin inkişafına mühüm əhəmiyyət verdiklərini qeyd edib, bu sahədə

səylərin artırılacağını vurğulayıb. Ölkələrimiz arasındakı ikitərəfli münasibətlərə diqqəti

çəkən qonaq Naxçıvan Muxtar Respublikasının inkişafını əməkdaşlıqda vacib amil kimi

dəyərləndirib. 

    Görüşdə gələcək əməkdaşlıq perspektivləri müzakirə olunub.

Naxçıvan Muxtar Respublikası
Ali Məclisinin mətbuat xidməti

Naxçıvan Muxtar Respublikası Ali Məclisinin Sədri 
Macarıstanın ölkəmizdəki səfiri ilə görüşüb

    Ötən yüzillikdə cərəyan edən hadisələrin
təhlili göstərir ki, respublikamızın müstəqilliyə
gedən yolu 1969-cu ildən başlayaraq ulu öndər
Heydər Əliyevin ikinci dəfə Azərbaycana rəh-
bərlik etdiyi dövrdə həyata keçirilən məqsəd-
yönlü siyasətlə tamamlanıb. 1969-cu ildən
ötən 50 il ərzində bu, bir daha təsdiq olunub.
Ulu öndərimiz 2001-ci il, yeni əsr və üçüncü
minillik münasibətilə Azərbaycan xalqına mü-
raciətində bu barədə deyirdi: “Azərbaycanın
müasir tarixində 1969-cu ildə dönüş mərhə-
ləsinin təməli qoyuldu. Respublikanın dinamik
inkişafı üçün kompleks proqramların işlənib
hazırlanmasında yorulmaz fəaliyyət, misilsiz
təşəbbüskarlıq və nəhəng enerji bütün 70-ci
illərin bariz əlamətinə çevrildi.”
     Məhz dahi şəxsiyyətin fədakar əməyinin,
uzaqgörən rəhbərlik və təşkilatçılıq istedadının
sayəsində Azərbaycan bu illər ərzində sürətlə
və hərtərəfli inkişaf edərək keçmiş İttifaqın
öncül respublikalarından birinə çevrilmişdir.
1969-1982-ci illərdə ölkə iqtisadiyyatının
bütün sahələrində istehsalın sürətlə artması
nəticəsində iqtisadi və sosial inkişafın ümu-
miləşdirici göstəricisi olan milli gəlir 2,5 dəfə
artmışdır. Respublikamızda bütün sahələrin –
sənayenin, elmin, təhsilin, səhiyyənin inkişafı,
elm tutumlu istehsal sahələrinin yaradılması
dahi Heydər Əliyevin səyləri və məqsədyönlü
fəaliyyəti ilə təmin olunmuş, intellektual,
elmi-texniki və iqtisadi potensialı ciddi dərə-
cədə yüksəlmişdi. 
     Ulu öndər Azərbaycan SSR-ə rəhbərlik
etdiyi dövrdə azərbaycanlı milli kadrların ha-
zırlanması işinə də xüsusi diqqət yetirirdi. Məhz
onun təşəbbüsünün nəticəsi idi ki, azərbaycanlı
gənclər keçmiş İttifaqın ən nüfuzlu ali mək-
təblərində təhsil almağa göndərilirdi. Təkcə bu
fakta nəzər salmaq kifayətdir ki, 1969-1982-ci
illərdə 10 mindən çox azərbaycanlı gənc Rusiya,
Ukrayna və digər ölkələrin tanınmış ali mək-
təblərində təhsil alaraq respublikaya qayıtmış,
Azərbaycanın inkişafına xidmət göstərmişdir. 
     Sovetlər Birliyi dövründə ulu öndərin Azər-
baycan naminə həyata keçirdiyi müdrik siyasətə
diqqət çəkən ölkə Prezidenti cənab İlham Əliyev
demişdir: “SSRİ dönəmində Azərbaycanın iq-
tisadiyyatının, elm və mədəniyyətinin inkişafına,
milli kadrların yetişdirilməsinə böyük səylər
qoyan Heydər Əliyev nə vaxtsa ölkəmizin
müstəqil olacağına inanırdı. Təbii ki, o za-
manlar bütün bu işlər görülməsəydi, müstəqil
dövlət quruculuğu vəzifəsinin həyata keçirilməsi
çox ciddi çətinliklərlə qarşılaşardı”.
    Dahi şəxsiyyət müdrikcəsinə dilini, tarixini,
mədəniyyətini dünyaya tanıtdırdı. O bildirdi
ki, dil də, tarix də, mədəniyyət də millətsiz
mövcud ola bilməz və hər hansı bir milləti
yer üzündən izsiz olaraq silmək üçün onun
dilini, mədəniyyətini, tarixini əlindən almaq
kifayətdir. Həyata keçirdiyi tədbirlərdə ulu
öndər bu faciənin qarşısını almağa çalışmış
və ona nail olmuşdur. Öz uzaqgörənliyi ilə
seçilən dahi şəxsiyyət hələ SSRİ kimi böyük
imperiyanın tərkibində olan Azərbaycanın
1978-ci ildə qəbul olunan Konstitusiyasında

Azərbaycan dilinin dövlət dili kimi təsbit
edilməsinə nail olmuşdur. Bu, Heydər Əliyevin
dilinə, dininə, milli dəyərlərinə bağlılığının,
əsl vətəndaş qətiyyətinin parlaq təzahürüdür. 
    Bu, bir faktdır ki, ulu öndər Azərbaycanı
parçalamaq istəyənlərin qarşısında həmişə
böyük maneə olmuşdur. Odur ki, bədxah niy-
yətlilər bu məsələnin yeganə çıxış yolunu
dahi şəxsiyyəti siyasi fəaliyyətdən uzaqlaş-
dırmaqda görürdülər. 1987-ci ildə əvvəlcədən
hazırlanmış məkrli planın həyata keçirilməsi
nəticəsində ümummilli liderimizin rəhbər və-
zifədən uzaqlaşdırılmasından sonra Azərbay-
canda bir-birinin ardınca torpaqlarımızın
20 faizinin Ermənistan tərəfindən işğal edil-
məsi, 20 Yanvar faciəsinin, Xocalı soyqırımının
törədilməsi bu faktı bir daha təsdiqlədi. Ozamankı
Azərbaycan rəhbərliyinin Mos kvadakı xüsusi
dairələrin nümayəndələri ilə əlbirliyi nəticə-
sində həyata keçirilən bu hadisələrdən sarsılan
böyük insan xalqının səsinə səs verdi, siyasi
təqiblərə baxmayaraq, Azərbaycan uğrunda
mübarizəyə qalxdı. Bu mübarizə ulu öndərin
1990-cı ilin Qanlı Yanvar faciəsini törətdiyinə
görə ozamankı sovet rəhbərliyini və faciənin
digər təşkilatçılarını cəsarətlə itti ham etməsi,
xalqımızın başına gətirilən bu müsibəti bütün
dünyaya çatdırması ilə başlandı. 
     Ümummilli liderimiz 1990-cı il iyulun 20-də
Bakıya gəldi. İki gün sonra – iyulun 22-də isə
doğma Naxçıvana qayıtdı, bu qədim diyardan
Azərbaycanın qurtuluş mübarizəsinə rəhbərlik
etdi. Ümummilli lider 1990-1993-cü illərdə
blokada şəraitində olan Naxçıvan Muxtar Res-
publikasının erməni təcavüzündən xilası və
böhranlı vəziyyətdən çıxarılması üçün ardıcıl
tədbirlər gördü. Dahi şəxsiyyətin Naxçıvandan
başladığı müstəqillik yolu Azərbaycanın qurtuluş
mübarizəsinə çevrildi. Üçrəngli bayrağımız
ilk dəfə olaraq 1990-cı il noyabrın 17-də ulu
öndərin sədrliyi ilə keçirilən Naxçıvan parla-
mentində qaldırıldı, Naxçıvan Muxtar Res-
publikasının adından “sovet sosialist” sözləri
çıxarıldı, SSRİ-nin qorunub saxlanması ilə
bağlı keçirilən referendumda Naxçıvan Muxtar
Respublikası iştirak etmədi, Azərbaycanda ilk
milli ordu quruculuğuna Naxçıvandan başlandı,
müstəqil dövlətçilik yolunda mühüm və əhə-
miyyətli addımlar atıldı. 
    31 dekabrın “Dünya Azərbaycanlılarının
Həmrəylik Günü” kimi qeyd olunması, keç-
miş SSRİ-dən miras qalmış təhlükəsizlik or-
qanlarının ləğv edilərək milli maraqlara xid-
mət edən yeni müvafiq qurumun yaradılması,
rus qoşun hissələrinin muxtar respublikadan
çıxarılması, Naxçıvanın müdafiəsi üçün sis-
temli tədbirlərin görülməsi, nizami ordu his-
sələrinin təşkili, diyarımızın tarixi taleyi
üçün müstəsna əhəmiyyətə malik Qars mü-
qaviləsinin şərtlərinin beynəlxalq aləmin
diqqət mərkəzinə çəkilməsi, idarəetmə struk-
turlarında ədalətin, demokratiyanın, opera-
tivliyin və dinamikliyin təmin olunması,
aqrar islahatların, özəlləşdirmənin uğurla

aparılması, yeni iqtisadi münasibətlərin for-
malaşdırılması, əhalinin sənaye mallarına,
ərzaq məhsullarına kəskin ehtiyacının ödə-
nilməsi, enerji təminatı sahəsində böhranlı
vəziyyətin aradan qaldırılması üçün layihə-
lərin həyata keçirilməsi, ağıryüklü təyyarələrin

qəbulu üçün aeroportun yenidən qurulması,
mədəni mühitin dirçəldilməsi, haqq səsimizin
dünya ictimaiyyətinə çatdırılması üçün mü-
hüm addımların atılması və sadalamadığımız
yüzlərlə belə böyük tədbirlər məhz bu qısa
müddətdə Naxçıvanda yüksək səviyyədə
gerçəkləşdirilmişdi. Ölkəmizin ən kütləvi
siyasi təşkilatı olan Yeni Azərbaycan Parti-
yasının təsis edilməsi, az vaxt ərzində böyük
nüfuz qazanması da ulu öndərin fəaliyyətinin
Naxçıvan dövrünə aiddir.
    1990-1993-cü illərdə ölkəmiz hakimiy-
yətsizlik, vətəndaş qarşıdurması, dövlət müs-
təqilliyini itirmək, işğal və parçalanmaq təh-
lükəsi ilə üz-üzə idi. Azərbaycana “rəhbərlik
edənlər” ölkənin və xalqın gələcəyini deyil,
öz şəxsi mənafelərini güdürdülər. Belə bir
dövrdə xalqımız ümid yeri kimi Naxçıvana
– ümummilli liderimiz Heydər Əliyevə üz
tutdu, onu təkidlə siyasi hakimiyyətə dəvət
etdi. 1993-cü il iyunun 15-də ulu öndərin öl-
kəmizdə yenidən siyasi hakimiyyətə qayıdışı
Milli Qurtuluş tariximizin əsasını qoydu,
 ölkəmiz təlatümlər burulğanından xilas oldu,
müstəqilliyimiz qorunub saxlandı, vətəndaş
müharibəsinin qarşısı alındı, möhkəm icti-
mai-siyasi sabitlik yaradıldı. 1993-cü ilin ya-
yında xalqın təkidli tələbi ilə hakimiyyətə
qayıdan ulu öndər öz böyük siyasi təcrübəsi
və müdrikliyi ilə Azərbaycanı təhlükəli və-
ziyyətdən çıxarmağa nail oldu. 
    Beləliklə ölkədə baş verən vətəndaş mü-
haribəsinin qarşısı alındı. Azərbaycanın döv-
lətçiliyinə, müstəqilliyinə, ərazi bütövlüyünə
qəsdlər təşkil edən cinayətkar ünsürlər cə-
miyyətdən təcrid edildi. 1994-cü ilin mayında
Ermənistan-Azərbaycan Dağlıq Qarabağ mü-
haribəsində atəşkəsə nail olundu. Dahi şəx-
siyyət Heydər Əliyev Azərbaycan həqiqətlərini,
xüsusilə Ermənistan-Azərbaycan Dağlıq Qa-
rabağ münaqişəsinin mahiyyətini dünya icti-
maiyyətinə çatdıra bildi. 
    Ölkənin tənəzzülə uğramış iqtisadiyyatının
dirçəldilməsi istiqamətində islahatları başlıca
hədəfə çevirən Azərbaycan hökuməti 1994-cü
ildən başlayan bərpa və dinamik inkişaf döv-
rünün tələblərinə uyğun qətiyyətli addımlar
atdı. Bu qətiyyət sayəsində 1994-cü ildə imza -
lanmış “Əsrin müqaviləsi” ölkənin neft-qaz
sənayesinin dirçəlməsinə və Azərbaycanın
gələcək rifahının başlanğıcı olmaqla, iqtisa-
diyyatın qeyri-neft sahəsinin fəal artımına

gətirib çıxardı. Həmin dövrdə dövlətin tabe-
çiliyində olan torpaq mülkiyyəti kəndlilərə
verildi ki, bu sahədə respublikamız MDB-də
ilk islahat aparan ölkə hesab olunur. Digər
sahələrdə də özəlləşdirmənin həyata keçirilməsi
nəticəsində iqtisadiyyatın strukturunda ciddi
keyfiyyət dəyişiklikləri baş verdi və liberal
iqtisadiyyatın formalaşması üçün əlverişli zə-
min yarandı. Bunun nəticəsində ölkədə maliyyə
vəziyyəti sabitləşdi, iqtisadiyyata cəlb olunan
investisiyaların həcmi ildən-ilə artdı, xalqın
həyat səviyyəsi yaxşılaşmağa başladı. 
     Dünya şöhrətli siyasətçi və dövlət xadimi
Heydər Əliyevin ölkəmizə rəhbərlik etdiyi 40
ilə yaxın bir dövr ərzindəki fəaliyyəti Azər-
baycanın iqtisadi, sosial və mədəni tərəqqisinə,
xalqımızın firavanlığı və xoşbəxtliyi, ölkəmizin
dünya birliyində özünəməxsus layiqli yer
tutması uğrunda mübarizəyə həsr olunmuşdur.
Ulu öndərin yüksək peşəkarlıqla işləyib hazır-
ladığı milli dövlətçilik strategiyası bu siyasətin
layiqli davamçısı cənab İlham Əliyevin böyük
əməyi sayəsində reallaşmış, nəticədə ölkəmiz
sürətli tərəqqi yoluna qədəm qoymuşdur.
    Bu il 95 illik yubileyini qeyd etdiyimiz
Naxçıvanın muxtariyyətinin qorunub saxla-
nılması ulu öndərin mühüm strateji əhəmiyyətə
malik olan diyarın bu günü və gələcəyi üçün
gördüyü ən böyük işlərdən biri olmuşdur.
Naxçıvan Muxtar Respublikası Ali Məclisinin
Sədri cənab Vasif Talıbov demişdir: “1990-cı
ilin iyul ayında Azərbaycan xalqının ümum-
milli lideri Heydər Əliyevin Naxçıvana gəl-
məsi, burada yaşayıb siyasi fəaliyyət göstərməsi
muxtar respublika ərazisini işğaldan, mux-
tariyyətini isə ləğv olunmaq təhlükəsindən
xilas etdi. Bu illərdə xalqımızın böyük oğlunun
muxtar respublika Ali Məclisində xüsusi bə-
yanatla çıxış etməsi, Türkiyə Respublikasına
səfəri zamanı Mos kva və Qars müqavilələrini
yenidən gündəmə gətirərək dünya ictimaiy-
yətinin diqqətini Ermənistanın təcavüzkar
siyasətinə yönəltməsi Naxçıvanın muxtariyyət
statusuna ikinci ömür vermişdir”.
    1995-ci il noyabrın 12-də referendumla
qəbul edilmiş, ulu öndərin müəllifi olduğu
müstəqil Azərbaycan Respublikasının ilk
Konstitusiyası Naxçıvanın muxtariyyət sta-
tusunu hüquqi cəhətdən möhkəmləndirmişdir.
Naxçıvan Muxtar Respublikasının statusu bu
Konstitusiya ilə müəyyən edilir. Dahi şəxsiyyətin
muxtariyyətimizin möhkəmləndirilməsi üçün
gördüyü işlər Naxçıvanın ərazi bütövlüyünün
qorunmasına səbəb olmuşdur. Ulu öndər tə-
rəfindən əsası qoyulan quruculuq siyasətinin
30 ilə yaxın bir dövrdə böyük qətiyyətlə
həyata keçirilməsi, Naxçıvanın bütün sahələrdə
uğurlu inkişafı muxtar respublikamızın tərəqqi
edərək blokadanı yarıb yeni bir tarix yazması
ilə nəticələnib.

    XX əsr tariximizin parlaq siması, böyük şəxsiyyəti olan ümummilli lider Heydər Əliyevin
siyasi portreti Azərbaycan xalqının dövlətçilik təfəkkürünün, tarixin sınağından şərəflə
çıxmış idarəçilik məktəbinin, müasir ictimai-siyasi, fəlsəfi fikrin ən davamlı keyfiyyətlərinin
canlı təcəssümüdür. Tarixşünaslıq elmi bu dahi şəxsiyyəti öyrəndikcə, əslində, müstəqil
Azərbaycan dövlətinin tarixi keçmişini, bu gününü, ölkəmizdə həyata keçirilən dövlət qu-
ruculuğu prosesini və bu tarixi yaradan əbədi şəxsiyyəti öyrənir.

    Dekabrın 10-da Azərbaycan Res-
publikasının Təbrizdəki Baş Kon-
sulluğunda xalqımızın ümummilli
lideri Heydər Əliyevin əziz xatirəsinə
həsr olunmuş anım mərasimi keçi-
rilmişdir.
    Mərasimdə ulu öndərin xatirəsi
bir dəqiqəlik sükutla yad edilmiş,
ruhuna dualar oxunmuşdur. 
     Azərbaycan Respublikasının Təb-
rizdəki Baş konsulu Əliyənnağı Hü-
seynov tədbirdə çıxış edərək demişdir
ki, ulu öndər Heydər Əliyevin ömür
yolu Azərbaycan tarixində mühüm
mərhələ təşkil edir. Dahi şəxsiyyət
öz müstəsna xidmətləri ilə xalqın
qəlbinə və tarixin yaddaşına əbədi
həkk olunub. Müstəqilliyin ilk illərində
Azərbaycanda ictimai-siyasi sabitlik
pozulmuş, torpaqlarımız işğala məruz
qalmışdı. Azərbaycan uçurumun as-
tanasında dayanmışdı. Müdrik dövlət
xadimi ölkədə ictimai-siyasi sabitliyi
bərpa etdi, torpaqlarımızın işğalının
qarşısını aldı. Ulu öndər ölkəmizə
birinci rəhbərliyi dövründə Azərbay-
canın gələcək müstəqilliyinin əsaslarını
yaratmış, ölkəmizə rəhbərliyinin ikinci
dövründə isə müstəqilliyimizi qoruyub

saxlamış, xalqın birliyini təmin etmiş,
ölkəni anarxiya və xaosdan xilas edə-
rək qüdrətli Azərbaycan dövlətini ya-
ratmış, qonşu dövlətlərlə dostluq mü-
nasibətlərinin əsasını qoymuşdur.
Dahi rəhbərin müəyyənləşdirdiyi
uğurlu xarici siyasət nəticəsində Azər-
baycan dünyada layiqli yer tutub,
beynəlxalq arenada etibarlı tərəfdaş
kimi tanınıb, İranla yaxın münasibətlər
qurub. Bu gün ölkələrimiz arasında
səmimi qonşuluq və əməkdaşlıq si-
yasəti aparılır, yüksək səviyyəli qar-
şılıqlı səfərlər həyata keçirilir. 
    Baş konsul diqqətə çatdırıb ki,

ulu öndərin siyasi kursu onun layiqli
davamçısı ölkə Prezidenti cənab
 İlham Əliyev tərəfindən uğurla davam
etdirilir. Azərbaycan xalqının demo-
kratik və hüquqi dövlətdə yaşaması,
xoşbəxt gələcəyinin təmin edilməsi,
müstəqilliyin davamlı xarakter daşı-
ması ümummilli liderin quruculuq
missiyalarının məntiqi nəticəsidir.
    Sonra İranın Şərqi Azərbaycan
valisinin siyasi, təhlükəsizlik və ic-
timai məsələlər üzrə müavini Əliyar
Rastqu çıxış edərək ulu öndər
Heydər Əliyevin xatirəsinin İranda
hörmətlə yad edildiyini diqqətə çat-

dırıb. Əliyar Rastqu ümummilli
 liderin həm Naxçıvan Muxtar
Respublikası Ali Məclisinin Sədri,
həm də ölkə Prezidenti olduğu dövr-
lərdə İran ilə əlaqələrin inkişafına
xüsusi diqqət göstərdiyini vurğulayıb. 
    Çıxışlardan sonra ümummilli
 lider Heydər Əliyevin həyat və
fəaliyyətindən bəhs edən film nü-
mayiş olunub.
    Tədbirdə ehsan süfrəsi açılıb. 
    Anım mərasimində İranın Şərqi
Azərbaycan Vilayətinin Mədəniyyət
və İslami İrşad Baş İdarəsinin rəhbəri
Məhəmməd Məhəmmədpur, Şərqi

Azərbaycan Vilayətinin turizm, əl
işləri və mədəni irs təşkilatının baş
direktoru Murtəza Abdar, İran İslam
Respublikası Xarici İşlər Nazirliyinin
rəhbəri Şimal-Qərb Nümayəndəli-
yinin rəhbəri Əkbər İsazadə, Türkiyə
Respublikasının Təbrizdəki Baş
Konsulluğunun vitse-konsulu Halil
Güner, şəhər ictimaiyyətinin və küt-
ləvi informasiya vasitələrinin nü-
mayəndələri, Təbrizdə yaşayan Azər-
baycan vətəndaşları iştirak ediblər.
    Tədbir İran mətbuatında geniş
işıqlandırılıb. Həmçinin ümummilli
liderin anım günü ilə bağlı Baş Kon-
sulluq tərəfindən Təbriz şəhərində
nəşr olunan “Mədəniyyət beşiyi”
qəzetinin 9 dekabr tarixli sayında
“Ulu öndər Heydər Əliyev və müs-
təqil Azərbaycan” sərlövhəli məqalə
dərc olunmuşdur. Məqalədə ulu ön-
dərin zəngin dövlətçilik fəaliyyətinə
nəzər salınır, görkəmli dövlət xadimi
tərəfindən ölkəmizin inkişafı sahə-
sində görülən işlərdən, o cümlədən
İranla əlaqələrin qurulması və ge-
nişləndirilməsi sahəsindəki tədbir-
lərdən bəhs olunur. 

“Şərq qapısı”

Təbrizdə ulu öndər Heydər Əliyevə həsr olunmuş tədbir keçirilib

    Tarix özü sübut edir ki, Heydər Əliyevin Azərbaycana rəhbərlik etdiyi illər ölkəmizin
intensiv inkişaf mərhələsini və tariximizin ən şanlı dövrünü təşkil edir. Bunun nəticəsidir ki,
Azərbaycan bu gün dünyada özünəməxsus yeri olan dövlətlərdən biridir. Xalqını sonsuz
məhəbbətlə sevən bu böyük insan bütün həyatını, zəngin dövlətçilik təcrübəsini Azərbaycanın
xoşbəxt gələcəyinə, onun inkişaf etmiş sivil dövlətlər səviyyəsinə yüksəlməsinə həsr edib.
Ali Məclis Sədrinin dediyi kimi: “Ümummilli liderimizin bütün həyatını göz önünə
gətirsək, keçdiyi mənalı ömür yolunu nəzərdən keçirsək, böyük ömrün yalnız bir məqsədə
xidmət etdiyinin şahidi olarıq: bu – Azərbaycandır. Ulu öndərimiz Azərbaycan naminə,
bütöv, müstəqil Azərbaycan və Azərbaycançılıq uğrunda çalışmış, mübarizə aparmış və
qalib gəlmişdir”.
                                                                                                                         “Şərq qapısı”

Tarix yaradan əbədiyaşar şəxsiyyət

    Qazaxıstan Respublikasının
ölkəmizdəki fövqəladə və səla-
hiyyətli səfiri Serjan Abdıkari-
mov Naxçıvan Muxtar Respub-
likasına səfəri çərçivəsində
 əvvəlcə ümummilli liderimiz
Heydər Əliyevin Naxçıvan şə-
hərinin baş meydanında əzəmətlə
ucalan abidəsi önünə gül dəs-
tələri qoyub, Heydər Əliyev
 Muzeyini ziyarət edib.
    “Cahan Sənaye Kompleksi”
Məhdud Məsuliyyətli
Cəmiyyətinin istilik pa-
nelləri və dam örtükləri
istehsalı müəssisəsi ilə
tanışlıq zamanı diplo-
mata məlumat verilib ki,
müəssisədə 5620 kvad-
ratmetr sahədə dam ör-
tükləri, istilik panelləri
və boyama istehsalı xət-
ləri yaradılıb, müasir
avadanlıqlar quraşdırılıb. 
Naxçıvan Biznes Mərkəzinə gə-
lən qonağa məlumat verilib ki,
mərkəzin sərgi salonunda 94
müəssisənin 196 növdə məhsulu,
65 ailə təsərrüfatında istehsal
olunan 20 növdə, 157 çeşiddə
məhsul, sənətkarlar tərəfindən
hazırlanan əl işləri, rəsm əsərləri,
xalçalar və Naxçıvan Muxtar
Respublikasının istehsal müəs-
sisələrinin xəritəsi nümayiş
 etdirilir.  
    “Gəmiqaya Daş Məhsulları
Sənaye Kompleksi” Məhdud Mə-
suliyyətli Cəmiyyətində səfirə
bu müəssisənin istehsal gücü,
burada istehsal olunan məhsul-
ların çeşidi haqqında ətraflı mə-
lumat verilib.  Gündəlik maksi-
mum istehsal gücü 2000 kvad-
ratmetr olan müəssisədə klassik
ağ və qara suyollu travertin məh-
sulları ilə yanaşı, Naxçıvan sədəfi
və qara inci mərmər, sienit də
istehsal edilir. 
    Serjan Abdıkarimov səfər çər-
çivəsində Duzdağ Fizioterapiya
Mərkəzi, “Əshabi-Kəhf Ziyarət-

gahı” Dini-Mədəni
Abidə Kompleksi,
Nuh Peyğəmbərin
məzarüstü və Mö-
minə xatın türbələri
ilə də tanış olub.

Qazaxıstan Res-
publikasının ölkə-
mizdəki fövqəladə
və səlahiyyətli sə-
firi “Şərq qapısı”

qəzetinə müsahibəsində səfərinin
məqsədi barədə danışıb, Naxçı-
vanla bağlı təəssüratlarını bölü-
şüb: “Öncə səfərimi yüksək sə-
viyyədə təşkil etdiyi və geniş
məzmunlu görüş üçün  muxtar
respublika rəhbərinə dərin min-
nətdarlığımı bildirirəm. Cənab
Sədrlə uğurlu əməkdaşlıq və
təhsilin, ticarətin, elmin, turizmin
inkişafına təsir edəcək əlaqələrin
genişlənməsi istiqamətində ma-

raqlı görüşümüz
oldu. Bundan əlavə,
Naxçıvan Muxtar
Respublikasının İq-
tisadiyyat naziri ilə
də görüşdüm. Nax-
çıvan Biznes Mər-
kəzində muxtar res-
publikada istehsal
olunan məhsullarla
tanış olma imkanı

əldə etdim. Bu diyarla qısa ta-
nışlıq mənə müsbət təsir göstərdi.
Bu gün Naxçıvanda ərzaq məh-
sullarından avtomobillərə kimi
aktiv istehsal prosesi müşahidə
olunur. Bu inkişaf, qazanılan
bütün uğurlar, təbii ki, bir tə-
rəfdaş ölkənin vətəndaşı kimi
bizi də çox sevindirir. Əminəm
ki, muxtar respublikaya səfərim,
burada keçirdiyim işgüzar gö-
rüşlər bütün sahələrdə birgə
əməkdaşlığımızın inkişafına bö-
yük imkanlar açacaq.
    Onu da deyim ki, bu, muxtar
respublikaya ilk səfərimdir. Çox
şadam ki, qısa da olsa, belə qədim
və gözəl diyarla tanış ola bildim.
Böyük həvəslə bir sıra müqəddəs
yerləri gəzdim, dünya əhəmiyyətli
tarixi məkanlarda oldum. Gör-
düklərimə əsasən deyə bilərəm
ki, Naxçıvan ilk mədəniyyətlərin
formalaşdığı qədim diyardır. Məni
ən çox heyrətləndirən şəhərdəki
nizam-intizam və səliqə-sahman
oldu. Hər şey Qərbi Avropanın
şəhərlərində olduğu kimidir”.

- Nail əSGəRoV

Serjan Abdıkarimov: “Naxçıvanda ərzaq məhsullarından 
avtomobillərə kimi aktiv istehsal prosesi müşahidə edilir”

    Dekabrın 11-də muxtar respub-
likanın 200-dən artıq ümumtəhsil
məktəbi ilə Heydər Əliyev Muzeyi
arasında “Ürəklərdə yaşayan dahi”
mövzusunda interaktiv dərs keçilib.
     İnteraktiv dərsdə muzeyin di-
rektoru, Azərbaycan Respublikasının
Əməkdar mədəniyyət işçisi Ramil
Orucəliyev əvvəlcə mədəniyyət
müəssisəsi barədə şagirdlərə ətraflı
məlumat verib. Bildirilib ki, Heydər
Əliyev Muzeyi Naxçıvan Muxtar
Respublikası Ali Məclisi Sədrinin
1999-cu il fevralın 18-də imzaladığı
Sərəncam əsasında yaradılıb və hə-
min il may ayının 10-dan fəaliyyətə
başlayıb. Hələ ümummilli liderin
sağlığında yaradılan muzeydə ulu
öndərin həyatının müxtəlif dövrlə-

rinə həsr olunmuş eksponatlar, eləcə
də dahi  şəxsiyyətin Naxçıvan
Muxtar Respublikası Ali Məclisinin
Sədri vəzifəsində işlədiyi dövrdə
qəbul etdiyi müxtəlif tarixi sənədlər
toplanıb.
    Açıq dərsdə vurğulanıb ki, dahi
rəhbərin Vətənimizin suverenliyi,
ölkəmizin düşdüyü bəlalardan xilası,
Azərbaycanın inkişafı naminə mü-
barizədə əvəzolunmaz xidmətləri
Onu hələ sağlığında xalqımızın
ümummilli liderinə çevirib. Heyrə-
tamiz idarəçilik istedadına, mətin
iradəyə və böyük əzmkarlığa malik
ulu öndərimiz Azərbaycana rəhbər-
liyinin birinci dövründə ölkəmizi
tənəzzül burulğanından çıxararaq
respublikamızı qısa vaxt ərzində

qabaqcıl və nüfuzlu ölkə səviyyəsinə
yüksəldə bilib. Qüdrətli siyasətçinin
əzmi və iradəsi ilə Azərbaycan döv-
ləti 1990-1993-cü illərin ağır sınaq-
larından keçərək məhv olmaq təh-
lükəsindən qurtarıb. Müstəqil döv-
lətçilik yolunda ilk addımları məhz
Naxçıvanda atan ümummilli liderin
təşəbbüsü ilə üçrəngli bayrağımız
ilk dəfə olaraq 1990-cı il noyabrın

17-də Naxçıvan parlamentində qal-
dırılıb, Naxçıvan Muxtar Respubli-
kasının adından “sovet sosialist”
sözləri çıxarılıb, Azərbaycanda ilk
milli ordu quruculuğuna Naxçıvan
Muxtar Respublikasında başlanılıb.
    Vurğulanıb ki, ulu öndərin 1993-cü
ilin iyununda siyasi hakimiyyətə

yenidən qayıdışından sonra Azər-
baycanda nail olduğu milli birlik
xalqımızın ən qiymətli mənəvi-
ideoloji sərvətinə çevrilib. Bugünkü
güclü, qüdrətli Azərbaycanı dahi
rəhbər qurub-yaradıb, inkişaf etdirib,
bütün dünyaya tanıdıb. Ulu öndər
ölkəmizin siyasi, sosial-iqtisadi in-
kişaf konsepsiyalarını işləyib hazır -
layıb və reallaşdırılmasını təmin

edib. Ona görə də xalqımız ümum-
milli liderin ölməz xatirəsini qəl-
bində əbədi yaşadır, Onun ideyala-
rını həyata keçirməyə çalışır. “Mə-
nim həyat amalım bütün varlığım
qədər sevdiyim Azərbaycan xalqına,
dövlətçiliyimizə, ölkəmizin iqtisadi -
siyasi, mənəvi inkişafına xidmət

olub”, – deyən ulu öndər Heydər
Əliyevin dövlətçiliyimizin ən ağır
günlərində göstərdiyi qətiyyət bu
sözlərdəki gerçəkliyi dəfələrlə təs-
diqləyib. Müdrik rəhbər xalqımıza
zəngin maddi və mənəvi dəyərlər,
siyasi-iqtisadi cəhətdən etibarlı da-
yaqlar üzərində qurulmuş müstəqil
Azərbaycan dövlətini miras qoyub.
Ulu öndər Heydər Əliyev xalqımız

qarşısında misilsiz xidmətləri ilə
dövlətçilik tarixində əbədiyyət zir-
vəsinə yüksəlib. Bu böyük insanın
həyat yolu bundan sonra da hər bir
məktəbliyə, hər bir gəncə örnək
olacaq.

Naxçıvan Muxtar Respublikası 
Təhsil Nazirliyinin mətbuat xidməti

“Ürəklərdə yaşayan dahi” mövzusunda interaktiv dərs

Naxçıvan şəhər Heydər Əliyev adına tam orta məktəb Şərur rayon Xələc kənd  tam orta məktəbi

    AMEA-nın Naxçıvan Bölməsində
ümummilli lider Heydər Əliyevin
xatirəsinə həsr edilən anım tədbiri
keçirilib.
    Tədbiri bölmənin sədri, akademik
İsmayıl Hacıyev açaraq xalqımızın
ümummilli lideri Heydər Əliyevin
ölkəmizin hərtərəfli inkişafında və
müstəqil Azərbaycanın dünya birli-
yində layiqli yer tutmasındakı müs-
təsna xidmətlərindən danışıb. Ulu
öndərin böyüklüyünə, fenomen key-
fiyyətlərinə nəzər salan akademik
bildirib ki, Azərbaycanın və onun
Naxçıvan Muxtar Respublikasının
günü-gündən inkişafı Heydər Əliyev
siyasətinin nəticəsidir. Dahi öndərin
əbədiyaşar ideyaları bu gün ölkə Pre-
zidenti cənab İlham Əliyev və Nax-

çıvan Muxtar Respublikası
Ali Məclisinin Sədri cənab
Vasif Talıbov tərəfindən la-
yiqincə davam etdirilir. Öl-
kədə uğurla həyata keçirilən
bütün tədbirlər müstəqilli-
yimizi möhkəmləndirir, döv-
lətçiliyimizi qüdrətləndirir və bey-
nəlxalq aləmdə Azərbaycan Respub-
likasının nüfuzunu artırır.
    Sonra bölmənin Tarix, Etnoqrafiya
və Arxeologiya İnstitutunun direktoru,
AMEA-nın müxbir üzvü Fəxrəddin
Səfərlinin “Heydər Əliyev – əbədi-
yaşar lider” mövzusunda məruzəsi
dinlənilib.
    Bölmənin İncəsənət, Dil və Ədəbiyyat
İnstitutunun direktoru, AMEA-nın müx-
bir üzvü Əbülfəz Quliyev və Əlyaz-

malar Fondunun direktoru, filologiya
elmləri doktoru Fərman Xəlilov çıxış
edərək bütün həyatını xalqına həsr
edən ulu öndər Heydər Əliyevin mil-
li-mənəvi dəyərlərimizin qorunub
saxlanılması istiqamətində imzaladığı
tarixi fərman və sərəncamların əhə-
miyyətindən, elm və mədəniyyəti-
mizin inkişafına göstərdiyi diqqət və
qayğıdan bəhs ediblər. 

AMEA Naxçıvan Bölməsinin
İnformasiya şöbəsi

“Heydər Əliyev – əbədiyaşar lider” mövzusunda 
tədbir keçirilib

    Naxçıvan Muxtar Respublikası
Dövlət Gömrük Komitəsində iqtisadi
sahədə startap layihələrinin təqdimatı
və dəyərləndirilməsi ilə bağlı tədbir
keçirilib.  Tədbiri giriş sözü ilə açan
komitə sədri, gömrük xidməti gene-
ral-mayoru Səhət Həbibbəyli qeyd
edib ki, Naxçıvan Muxtar Respubli-
kası Ali Məclisi Sədrinin 2019-cu il
3 aprel tarixli Sərəncamının icrası
ilə əlaqədar Dövlət Gömrük Komitəsi
ilə Naxçıvan Dövlət Universiteti ara-
sında birgə tədbirlər planı təsdiqlənib
və qarşılıqlı faydalı əməkdaşlıq təmin
edilib. Komitədə İnnovasiya mərkəzi
və ekspert şurası yaradılıb. Naxçıvan
Dövlət Universitetinin Dünya iqti-
sadiyyatı ixtisası üzrə təhsil alan tə-

ləbələri ilə müxtəlif seminar və gö-
rüşlər keçirilib. Görülən işlərin nəti-
cəsidir ki, artıq tələbələr yaradıcı dü-
şüncəni və elmi-texniki tərəqqini əks
etdirən layihələri – startapları təqdim
etməyə başlayıblar. 
    Komitənin İnnovasiya mərkəzi-
nin ekspert şurasının rəhbəri, göm-
rük xidməti polkovnik-leytenantı
Rahil Tahirli qeyd edib ki, son illər
gömrük sistemində prosedurların
sadələşdirilməsi və ticarətin asan-
laşdırılması məqsədilə innovativ
layihələrdən geniş istifadə olunur.
Gömrük xidmətində Vahid Avto-
matlaşdırılmış İdarəetmə Sisteminin
tətbiqi, kargüzarlıq işinin avtomat-
laşdırılması, gömrük sistemində
elektron sənəd dövriyyəsinin təmin
edilməsi və kadr uçotu işinin idarə
olunması, mal və nəqliyyat vasitə-
lərinin qeydiyyatı və gömrük rəs-
miləşdirilməsi işinin avtomatlaş-
dırılması, risklərin avtomatlaşdı-
rılmış idarəetmə sisteminin tətbiqi,
sərhədkeçmə vaxtının ölçülməsi,

elektron gömrük xidmətləri və hə-
dəf mərkəzi gömrük xidmətində
uğurla tətbiq olunan innovativ la-
yihələrdir. 
    Sonra Naxçıvan Dövlət Univer-
sitetinin Dünya iqtisadiyyatı ixtisa-
sının IV kurs tələbələrindən Fərhad
Əsgərov “E-Logistic” və “Velotour”,
Elxan Musayev “Customs mobile”
və Həsən Həsənov “Termal suspect”
adlı layihələrlə bağlı təqdimat ediblər.
Təqdimatlar zamanı layihələr üzrə
müzakirələr aparılıb, təkliflər dəyər-
ləndirilib. Gələcək perspektivi, sosial
və iqtisadi əhəmiyyəti nəzərə alınaraq
Fərhad Əsgərovun  təqdim etdiyi la-
yihələr daha cəlbedici hesab olunub
və elektron logistika ilə bağlı layihə
“Ən yaxşı layihə” nominasiyası üzrə
qalib elan edilərək mükafatlandırılıb.  
    Sonra tələbələr komitədə yeni ya-
radılmış İnnovasiya laboratoriyası
ilə tanış olublar.

Naxçıvan Muxtar Respublikası
Dövlət Gömrük Komitəsinin 

mətbuat xidməti

İqtisadi sahədə startap layihələrinin təqdimatı olub

     Əlahiddə Ümumqoşun Ordunun Təlim-Tədris Mərkə-
zində keçirilən tədbirdə general-mayor Elman Orucov ulu
öndər Heydər Əliyevin zəngin ömür yolundan və ordu
quruculuğu istiqamətindəki tarixi fəaliyyətindən danışıb.
Bildirilib ki, Azərbaycanın zəngin dövlətçilik tarixində
güclü, mütəşəkkil, peşəkar və yüksək döyüş hazırlığına
malik ordunun yaradılması, formalaşdırılması və inkişafı
ümummilli lider Heydər Əliyevin adı ilə bağlıdır.
    Naxçıvan Qarnizonu tam orta məktəbinin direktoru
Natiq Əhmədov, Naxçıvan Muxtar Respublikası Yazıçılar
Birliyinin sədri Asim Əliyev və digər çıxış edənlər ulu
öndər Heydər Əliyevin ölkəni idarəetmə bacarığının,
təcrübəsi və şəxsi nüfuzunun Azərbaycanın bugünkü

intibahının əsasını qoyduğunu bildiriblər. 
    Tədbirdə Heydər Əliyev adına Hərbi Liseyin kur-
santları, Naxçıvan Qarnizonu tam orta məktəbinin şa-
girdləri və “Nərgiz” uşaq bağçasının fidanları ədəbi-
bədii kompozisiya ilə çıxış ediblər.
    Ümummilli liderimiz Heydər Əliyevin şərəfli ömür
yolundan bəhs edən sənədli film nümayiş olunduqdan
sonra tədbirdə fəal iştirak edənlər mükafatlandırılıblar.
    Silsilə tədbirlərin davamı kimi əsgərlər Heydər Əliyev
Muzeyini ziyarət ediblər. Ulu öndərin həyatının müxtəlif
məqamlarını əks etdirən eksponatlar şəxsi heyətdə böyük
maraq doğurub.

Nəriman NəcəfoV

Ümummilli liderin əziz xatirəsi anılıb

    Dünən keçirilən sertifikasiya im-
tahanlarının növbəti mərhələsində
tibb bacıları öz bilik və bacarıqlarını
sınayıblar.
    Muxtar respublikanın səhiyyə sis-
temində sertifikasiya imtahanları
kompüterə verilmiş proqrama uyğun
aparılıb. Bu məqsədlə Naxçıvan Mux-
tar Respublika Xəstəxanasının elek-
tron zalından istifadə edilib. 
    Səhiyyə Nazirliyində test imtahanı
üçün əvvəlcədən 1001, müsahibə
mərhələsi üzrə isə 274 sual tərtib
edilərək kompüterə yerləşdirilib.
Azərbaycan Respublikası Tələbə Qə-
bulu üzrə Dövlət Komissiyasının

Naxçıvan Muxtar Respublikası Re-
gional Bölməsi nümayəndəsinin iş-
tirakı ilə test bankından hər variant
üzrə 60, müsahibə üçün isə 25 sual
seçilərək imtahanda iştirak edən tibb
bacılarına paylanılıb. Üç saat davam
edən imtahanın gedişinə imtahan-
nəzarət komissiyası tərəfindən nəzarət
olunub. Sualların test hissəsi üzrə
cavab kartlarının yoxlanması kom-
püterlə, klinik hissə üzrə cavabların
qiymətləndirilməsi isə mütəxəssislərin
iştirakı ilə aparılıb. Bu, aşkarlıq və
şəffaflığı təmin edib. 

    İmtahanlarda  30 tibb bacısı iş-
tirak edib. Suallardan test üzrə 40
və ya daha çox, klinik tapşırıq üzrə
isə 16 və ya daha çox bal toplamış
24 nəfər sertifikasiyadan keçərək
5 il müddətində müvafiq ixtisas
üzrə praktik tibb və ya əczaçılıq
fəaliyyəti ilə məşğul olmaq hüququ
əldə edib. Tibb bacısı Xanım Kəri -
m ova yüz faizli nəticəyə nail olub.
6 nəfər isə zəruri həddi keçə bil-
məyib. Sertifikatlaşdırma imtahan-
larında uğurlu nəticə əldə edə bil-
məyən tibb bacıları ixtisaslarına

uyğun hazırlıq kurslarına cəlb olu-
nacaqlar. Onlar altı ay müddətində
iş yerləri saxlanılmaqla müvafiq
peşə hazırlığı keçəcək, sonra yeni-
dən sertifikatlaşdırma imtahanla-
rında iştirak edəcəklər.
    Belə imtahanların hər beş ildən
bir keçirilməsində məqsəd əhaliyə
keyfiyyətli səhiyyə xidmətinin gös-
tərilməsi, praktik tibb və ya əczaçılıq
fəaliyyəti ilə məşğul olan şəxslərin
peşəkarlıq səviyyəsinin artırılmasın-
dan ibarətdir. 

Naxçıvan Muxtar Respublikası
Səhiyyə Nazirliyinin

mətbuat xidməti

Tibb bacılarının sertifikasiya  imtahanı keçirilib

Seçki məntəqəsinin 
açılması

    Seçki günü səhər saat 700-dan gec olma-
yaraq MnSK-nın üzvləri seçki məntəqəsini
səsvermə prosesinə hazırlamaq üçün top-
laşırlar. MnSK-nın bütün üzvləri işə hazır
olmalıdırlar. Seçki məntəqəsi açılmazdan
əvvəl MnSK-nın sədri komissiya üzvləri
arasında aparılan vəzifə bölgüsünü təsdiq-
ləyir və onlar öz iş yerlərini tuturlar. MnSK
üzvlərinin vəzifə bölgüsü sədrin razılığı ilə
komissiya üzvlərinin fikirləri nəzərə alın-
maqla dəyişdirilə bilər. Seçki məntəqəsinin
açılışına hazırlıq üçün sədr və ya onu əvəz
edən komissiya üzvü aşağıdakı tapşırıqları
verir:
    • Seçki materiallarının və avadanlıq-
larının hazırlanması
    MnSK-nın üzvləri seçki məntəqəsində
işin təşkilinə cavabdehdirlər. Səsvermə ka-
binələri və müvafiq məlumat lövhələri dü-
zəldilməli, səsvermə qaydasına dair təlimat
plakatları divara vurulmalı və səsvermə ka-
binələrində yerləşdirilməli, MnSK-nın mö-
hürü, gözəgörünməyən mürəkkəb balonları,
ultrabənövşəyi lampa, batareyalar, səsvermə
üçün zəruri olan material və avadanlıqlar
hazırlanmalıdır. 
    • Səsverməyə dair təlimat və məlumat
plakatları
    MnSK-nın sədri səsvermə otağında asıl-
mış seçki bülleteninin doldurulmasına dair
izahın səsvermə kabinəsində də yerləşdi-
rilməsini təmin etməlidir. O, səsvermə saat -
larında həmin plakatların yerində olmasını
müntəzəm surətdə yoxlamalıdır.
    • Təşviqat materiallarının seçki mən-
təqəsindən çıxarılması
    MnSK-nın üzvləri səsverməyə 24 saat
qalmış seçicilərin maarifləndirilməsi üçün
nəzərdə tutulan məlumatlar istisna olmaqla,
bütün təşviqat materiallarını səsvermə
otağının daxilindən və xaricindən çıxar-
malıdırlar.
    • Akkreditasiyanın yoxlanılması
    MnSK-nın katibi seçki məntəqəsinə gəl-
miş bütün müşahidəçilərin akkreditasiyasını
və qeydə alınmış namizədlərin, onların sə-
lahiyyətli nümayəndələrinin və vəkil edilmiş
şəxslərinin, siyasi partiyaların səlahiyyətli
nümayəndələrinin, vəkil edilmiş şəxslərinin
və KİV nümayəndələrinin lövhəciklərini
yoxlamalıdır.
    • DSK-dan alınmış seçki bülletenlərinin
sayılması və qeydiyyatı
    Səsvermə başlanmazdan əvvəl MnSK-nın
üzvləri buna hüququ olan şəxslərin müşa-
hidəsi ilə seçki bülletenlərini sayır, onların
hər birinin MnSK tərəfindən əvvəlcədən
möhürləndiyini yoxlayır (bülletenlər Seçki
Məcəlləsinin 99.6-cı maddəsinə uyğun
olaraq DSK-dan alındıqdan sonra onların
üz tərəfinin yuxarı sağ küncü MnSK-nın
möhrü ilə möhürlənir) və bu barədə akt
tərtib edirlər. Seçki bülletenlərinin sayı
dəqiqləşdirildikdən sonra MnSK-nın sədri
onların sayını elan edir. Bu məlumat səs-
vermənin nəticələri haqqında protokolun
qaralama nüsxəsinin 3-cü bəndinə daxil
edilir.

    • Seçki qutularının hazırlanması
    Səhər saat 750-də MnSK-nın sədri seçki
məntəqəsini açıq elan edir, boş seçki qu-
tularını seçki komissiyasının üzvlərinə,
seçki məntəqəsində olan müşahidəçilərə
göstərir, onları bağlayır, fərdi nömrələnmiş
və təhlükəsizlik üçün nəzərdə tutulmuş
birdəfəlik plastik kilidlərlə bağlayır. Sədr
həmin kilidlərin fərdi nömrələrini elan
edir. Bu nömrələr MnSK-nın müvafiq ak-
tında qeyd olunur. Səsvermə günü seçki
qutuları müşahidəçilərin və MnSK üzv-
lərinin maneəsiz daim müşahidə edə bi-
ləcəyi yerdə yerləşdirilməlidir.

    • Mürəkkəb və ultrabənövşəyi lam-
paların yoxlanılması

    Mürəkkəb və ultrabənövşəyi lampalar
seçki məntəqəsi açılmazdan əvvəl müşahi-
dəçilərin müşahidəsi ilə yoxlanılır. Yoxlama
səsvermə otağında, MnSK üzvlərinin birinin
çeçələ barmağında aparılır və mürəkkəb
balonları səsvermə otağında, masanın üs-
tündə, hamının sərbəst görə biləcəyi yerdə
saxlanılır.

    • Səsvermənin nəticələrinə dair məlu-
matları göstərmək məqsədilə böyüdülmüş
protokol nümunələrinin asılması

    Səsvermə otağında səsvermənin yekunları
barədə məlumatları göstərmək məqsədilə
səsvermənin yekununa dair böyüdülmüş
protokol nümunələri asılmalıdır.

    • Səsvermənin başlanmasının elan
edilməsi

    Səhər 800-da MnSK-nın sədri səsvermənin
başlanmasını ucadan elan edir.
    Səsvermə günü seçki məntəqəsində
kimlər ola bilər:
 MnSK-nın üzvləri;
 Mərkəzi Seçki Komissiyası və dairə

seçki komissiyasının üzvləri;
 müvafiq seçki komissiyasının məş-

vərətçi səs hüquqlu üzvləri;
 qeydə alınmış namizədlər, onların

səlahiyyətli nümayəndələri və vəkil edilmiş
şəxsləri, siyasi partiyaların səlahiyyətli nü-
mayəndələri və vəkil edilmiş şəxsləri, ak-
kreditasiyadan keçmiş beynəlxalq və yerli
müşahidəçilər;
 KİV nümayəndələri;
 seçicilər (o cümlədən səsvermənin

həyata keçirilməsi zamanı yardıma ehtiyacı
olan seçicilərə kömək edən şəxslər);

    Zəruri hallarda aşağıdakı şəxslər də
seçki məntəqəsində  ola bilərlər:
 səsvermə hüququnu həyata keçirən

zaman və ya MnSK-nın sədrinin dəvəti
ilə yalnız ictimai asayişi bərpa etmək
üçün xidməti geyim formasında olan polis
işçiləri;
 müvafiq mütəxəssislər (MnSK səd-

rinin dəvəti ilə yalnız texniki problemləri
həll etmək üçün);
 zəruri yardıma ehtiyac olan hallarda

kömək üçün dəvət edilən mütəxəssislər
(təcili tibbi yardım, yanğınsöndürmə və

sair üzrə mütəxəssislər).
    Onlar vəzifələrini icra edən kimi seçki
məntəqəsini tərk etməlidirlər.

Səsvermə prosesi 

    Seçici səs vermək üçün şəxsiyyət vəsi-
qəsini və ya onu əvəz edən müvafiq sənədi
təqdim etməlidir.
    Seçicini qarşılayan və barmağının mü-
rəkkəblə işarələnməsini yoxlayan MnSK-
nın üzvü:
    • seçki məntəqəsinə gələn hər bir seçicini
səsvermə otağının girişində salamlayır;
    • seçicilərin şəxsiyyətini təsdiqləyən mü-
vafiq sənədini yoxlayır;
    • ultrabənövşəyi lampa vasitəsilə seçicinin
sol əlinin baş barmağının dırnaq və dərisinin
bir hissəsinin gözəgörünməyən mürəkkəblə
işarələnib-işarələnmədiyini yoxlayır və
yəqin edir ki, seçici səs verməyib. Ultrabə-
növşəyi işıq seçicinin sol əlinin baş barmağı
boyunca salınmalıdır;
    • əgər seçicinin barmağı artıq mürəkkəblə
işarələnmişsə, MnSK-nın üzvü ondan dərhal
məntəqəni tərk etməsini tələb edir və seçi-
cinin bu tələbi yerinə yetirməsinə əmin
olur;
    • hər bir seçicidən səsvermə prosesinə
aid sualı olub-olmamasını soruşur;
    • barmağında mürəkkəb olmayan seçiciyə
məlumat lövhəsinə və sonra bülleten verən
və seçicinin barmağını mürəkkəblə işarə-
ləyən MnSK-nın üzvünə yaxınlaşmağı töv-
siyə edir.
    Səs vermək üçün seçici aşağıdakı sə-
nədlərdən birini təqdim etməlidir:
    1. Azərbaycan Respublikasının vətən-
daşları üçün:
    -  şəxsiyyət vəsiqəsi;
    2. Həqiqi və ya müddətli hərbi xidmətdə
olan hərbi qulluqçular üçün:
    -  zabitin şəxsi vəsiqəsi;
    -  hərbi bilet.
    3. Barələrində həbs növündə qətimkan
tədbiri seçilərək istintaq təcridxanalarında
saxlanılan təqsirləndirilən şəxslər üçün:
    - Azərbaycan Respublikası Ədliyyə
Nazirliyinin Penitensiar Xidməti tərə-
findən verilmiş təqsirləndirilən şəxsin
şəxsiyyətini təsdiq edən sənəd. 
    4. Azadlıqdan məhrumetmə yerlərində
və xüsusi müəssisələrdə cəza çəkən məh-
kumlar üçün:
    - Azərbaycan Respublikası Ədliyyə
Nazirliyinin Penitensiar Xidməti tərə-
findən verilmiş məhkumun şəxsiyyətini
təsdiq edən sənəd.
    5. Azərbaycan Respublikası ərazisində
5 ildən az olmayaraq daimi yaşayan vətən-
daşlığı olmayan şəxslər üçün:
    - icazə vəsiqəsi (Azərbaycan Respub-
likasının Miqrasiya Məcəlləsinə əsasən
Azərbaycan Respublikasının Dövlət Miq-
rasiya Xidməti tərəfindən verilmiş onların
ölkə ərazisində şəxsiyyətini və yaşayış
yeri üzrə qeydiyyata alındığını təsdiq
edən sənəd)
    - vətəndaşlığı olmayan şəxsin şəxsiyyət
vəsiqəsi.
    6. Müvafiq bələdiyyənin ərazisində
5 ildən az olmayaraq yaşayan xarici ölkə
vətəndaşları üçün:
    - icazə vəsiqəsi

    Seçicinin barmağını mürəkkəblə işa-
rələyən və bülleten verən MnSK-nın üzvü:
    • seçicinin adını və soyadını soruşur və
şəxsiyyətini təsdiq edən müvafiq sənədi
təqdim etməyi ondan xahiş edir; 
     • seçicinin adını seçicilər siyahısında tapır;
    • təqdim olunmuş şəxsiyyəti təsdiq edən
sənədin seriyası və nömrəsini seçicilər si-
yahısında seçicinin adı qarşısında qeyd
edir;
    • seçiciyə sol əlinin baş barmağının
gözə görünməyən mürəkkəblə işarələnməsini
təklif edir;

    • seçici razılaşarsa, onun sol əlinin baş
barmağının dırnaq və dərisinin bir hissəsini
gözəgörünməyən mürəkkəblə işarələyir və
işarələndiyini yəqin edir. O, seçicini təli-
matlandırır ki, mürəkkəb quruyanadək bar-
mağına toxunmasın;
    • seçiciyə möhürlənmiş seçki bülleteni
verir. Seçki bülletenini seçiciyə verərkən
bülletenin nömrələnmiş yuxarı sol küncünü
kəsir və özündə saxlayır;
    • adı seçicilər siyahısında olan seçicidən
siyahıda adının qarşısındakı “seçicinin seçki
bülletenini alması haqqında imza” qrafasında
imza etməsini xahiş edir; 

    • seçicini boş səsvermə kabinəsinə keçib
seçki bülletenində namizədlərin soyadla-
rından sağdakı kvadratlarda seçiləcək bə-
lədiyyə üzvlərinin sayına bərabər və ya
bundan az sayda namizədə səs verdikdən
sonra bülleteni qatlaması və seçki qutusuna
salaraq seçki məntəqəsini tərk etməsi barədə
təlimatlandırır.

    MnSK-nın seçki qutusunun mühafizəsi
üçün cavabdeh üzvü:
    • seçicinin seçki bülletenini qatlayaraq
seçki qutusuna salmasına əmin olur; 
    • səs vermiş seçicidən seçki məntəqəsini
tərk etməsini xahiş edir. 

Naxçıvan Muxtar Respublikası Mərkəzi
Seçki Komissiyasının mətbuat xidməti

Seçki marafonu

23 dekabr 2019-cu il
Azərbaycan Respublikasında 
bələdiyyə seçkiləri günüdür. 

YADDA SAXLA!
Səsvermə günü ərzində MnSK-nın

üzvləri seçki məntəqəsini tərk etmə-
məlidir. Səsvermə günü seçki məntəqə-
sində siqaret çəkmək və spirtli içki iç-

mək qəti qadağandır.  

YADDA SAXLA!
Seçki prosesində yuxarıda göstərilən
sənədlərdən başqa, digər sənədlərdən

istifadə olunması yolverilməzdir.

YADDA SAXLA!
      Barmağının  mürəkkəblə işarələn-
məsinə etiraz edən seçiciyə seçki bül -

leteninin verilməyəcəyi izah edilir.
Əgər seçici fikrini dəyişməzsə, ondan

seçki məntəqəsini tərk etməsi xahiş olu-
nur.  Bu barədə seçici siyahısında  “işa-
rələnmədən imtina etdi” qeydi aparılır.

YADDA SAXLA!
Seçiciyə  təsir göstərməyə cəhd edən,
gizli səsvermənin qaydalarını pozan
şəxs MnSK-nın qərarı ilə seçki mən -

təqəsindən çıxarılır. 

YADDA SAXLA!
Hər seçici seçicilər siyahısında imza

edərək yalnız BİR seçki bülleteni alır
və onda işarə qoyur. Seçicilər seçki bül-
leteninə işarəni səsvermə kabinəsində
gizli şəkildə qoymalıdırlar. Seçki mən-
təqəsində seçki axınına diqqət yetiril-
məlidir. Səsvermə kabinəsində  seçici
səs verərkən digər seçicinin kabinəyə
daxil olmasına imkan verilməməlidir!

